
Election nung ni tamakok ajurura
azüdokshi alitsü: Donald Trump

New Delhi, March 17, 2024
(Agencies): Election
Commission-i Deobarnü political
parties ajanga electoral bonds
anguba osang yimjak nung
metetdaktsüogo.

ECI-i iba data ya Supreme
Court nem agütsü aser April 12,
2019 matongdang agütsüba
osang ama bilemer.

"Supreme Court indang
Registry ajanga physical copies
den külemi sealed cover nung pen
drive ka nung digitised record
agütsüogo. Election Commission
of India-i tanü Supreme Court
indang registry nungi digitised
form nung anguba osang website
nung lemsatepogo" ta EC-i tanü
metetdaktsü.

EC-i April 19 nungi June 1
tashi shilem tenet lemsar Lok
Sabha elections agitsüba
anogotem metetdaksüba sülen
anogo ka lir data sayaogo.

EC-i tang tesüsabuba
lemsatepba kulikakettem nung
date of the bonds,
denominations, number of
bonds, issuing State Bank of
India (SBI) branch, date of

receipt aser date of credit sayua
lir saka bonds indang unique
numbers melemsatep.

Supreme Court tetuyuba ama
inyaktsü atema Trinamool
Congress-i SBI dang electoral
bonds indang unique numbers
meshiogo. BJP-ibo SBI nem iba
ama temepishiba magütsü saka
parnok nem raw data agütsüogo.

Mayawati'er Bahujan Samaj
Party (BSP) aser Communist
Party of India (Marxist) CPI(M)-
i electoral bonds ajanga tenla
kecha manguba metetdaktsüogo.

Tamil Nadu nung ruling
DMK-i electoral bonds ajanga Rs
656.5 crore nguogo. Iba nung
lottery king Santiago Martin'er
Future Gaming ajanga Rs 509
crore agütsüba dena lir ta EC data
nung ashir.

SBI-i EC nem agütsüba raw
data sayatsü ta Congress-ia
metetdaktsüogo. Goa unit
Congress-i Vasco da Gama nung
amenoka aliba company VM
Salgaocar nungi Rs 30 lakh tenla
angu.

Külen, BJP Tripura unit aser
Nationalist Congress Party West

Bengal unit-ia electoral bonds
ajanga tenla kecha maruba
metetdaktsüogo.

2018 nungi 2019 tsüngda
Bharat Rashtra Samithi) (taoba
Telangana Rashtra Samith)-i
bonds nung Rs 230.65 crore
tenla nguogo.

Karnataka nung Janata Dal
(Secular)-ia Embassy Group,
Infosys aser Biocon nungi tenla
anguba metetdaktsüogo.

Electoral bonds ya political
funding atema inyakyim ka liasü
aser iba nung tenla agütsürtem
memetetdaktsüi SBI nungi
alizükba certificates ajanga sen
tenla agütsütet. Saka taoba ita
Supreme Court-i iba scheme ya
ozüngi memelar kechiyong iba
ajanga voters-i political party nem
sen tenlartem memeteter ta ashi.

March 2023 tashi nung
election bonds nungi 48% tashi
BJP keti aru aser iba kasa mapang
Congress-i 11% angu.

2018 nungi tenzüker political
party temi tenla anguba tesadang
ka nungi teimba ka electoral
bonds ajanga aru, ta Association
for Democratic Reforms (ADR)-
i metetdaktsüogo.

Tang tashi nung BJP-i Rs
6,986.5 crore, iba sülen
Trinamool Congress-i Rs 1,397
crore, Congress-i Rs 1,334 crore
aser Bharat Rashtra Samithi-i Rs
1,322 crore nguogo.

Tenla teimba angurtem
rongnung pezübubaji Odisha
ruling party BJD lira ser parnoki
Rs 944.5 crore angu. Parnok
sülen DMK-i Rs 656.5 crore aser
YSR Congress-i Rs 442.8 crore
ngutetogo.

Electoral Bonds ajanga sen tenlaba osang tasen metetdaktsüogo
Dimapur, March 17, 2024
(TYO): 2023-24 Financial year
nungi sorkari 2 lane Foothills road
Project tenzüka inyaktsü atema
NFHRCC-i bangzüng kar
renemogo.

Ali kiburtemi sen poisa ka
danga magii ali tenla Nagaland
Foothills Road yanglur anungji
iba ya "Extraordinary Project"
ka lir.  Naga yimtenren
teloktemia kanga angateta tax
kecha magir anungji tashishitsü
melii inyaktsü aser mapa
ajungtsü atema bangdak
Department, Contractor aser
NFHRCC tsüngda "Tripartite
agreement" ka agitsüla ta
NFHRCC-i lemtetogo.

Nagaland State akümba sülen
putiotsü meyipa reprangdang
nung Naga CSOs ajanga inyakba
mapatongji Foothills Road ya
dang lir. Naga public taginüba
kümzüka ayutsü atema tesüiba
küm 11 tashi asentzü aser nüktzü
agi iba mapa bendanga agüja aser
nendaka inyaka arur.

Foothills Road ya Tizit nungi

tenzüker Khelma tashi asünung
sorkari Khelma sector atema
senotsü talila lemzüktsütsüla
kechiyong iba lenmang tia kanga
mejungi lir ta NFHRCC-isa ashi.

Asenok sasep nung terenlok
bener arutsü atema NFHRCC-i
Rengmapani tashi connectivity
road agütsütsü bangjemtepogo
anungji iba atema senotsü talila
lemzüktsütsüla ta parnokisa
metetdaktsü.

Foothills Road yangluba nung
Land Compensation aser
Taxation kecha malitsü aser 2013
tenangzüktep nung lateta aliba
ama two lane 40 feet width
yanglutsüla, ta parnokisa ashi.

Foothills Road metembang
tashi Nagaland Contractors and
Suppliers Union (NCSU)-i
yaritsü ta April 7, 2014 nü
NFHRCC-i Joint declaration
nenshir. Iba mapatong ya
khenyongi balaka asünung
Contractors shimba/Tendering
process ajunga inyakyim balaka
nung inyaktsüla ta NFHRCC-isa
metetdaktsüogo.

Sorkari Foothills Road Project inyaktsü

Dimapur, March 17, 2024
(TYO): March 16, 2024 nü Delhi
Ao Kaketshir Telongjem
(DAKT) General Body Meeting
(GBM) 2024 menogo.

Iba senden ya DAKT Senyur
Dr. Lanuwapang'er (House No.
2, CGHS Wellness Centre 15,
Laxmi Bai Nagar, INA, New
Delhi) kidang amen.

Iba senden nung Delhi Ao
Baptist Church Asso. Pastor Wb.
Imkongmeren-i temoatsü meshia

sarasadem aser DAKT Tir Sp.
Pangertoshi Walling-i okila jembi.

Senden nung osang balala
agiba den Delhi Ao Senso
Telongjem (DAST) Tir Wb.
Imsenchuba Pongen-i tajungshi
o jembi, Nüngtet Luden ajanga
ketdangpur tasen shimba osang
metetdaktsü aser Asso. Pastor
Youth, DABC Sp. Imkongwati
Ozukum-i tenüngsang agüja
sarasadema tembang.

(Maneni tapak 2 nung...)

Delhi Ao kaketshir ketdangpur melenogo

New Delhi, March 17, 2024
(Agencies): Election
Commission of India (ECI)-i
Arunachal Pradesh aser Sikkim
assembly elections atema vote
azüngba anogo melenshiogo.

State anaprong nung sorkar
kümsük June 2, 2024 nü
tembangtsü aser iba jagi June 4
nung masü saka June 2 nung
votes azüngtsü melenshi.

Constitution of India nung
Arrla 324, Arrla 172(1) aser
Representation of the People Act,
1951 nung Arrla 15 nung
ajemdaker ECI-i state assembly
kümsük metembang dang
elections agitsüba nenshia
metetdaktsü.

Iba temelenshi ya assembly
elections atema dang lir saka Lok
Sabha elections atemabo June 4
nü votes azüngtsü ta ECI-i
metetdaktsü.

ECI-i Honibarnü Lok Sabha
elections den Sikkim, Arunachal
Pradesh, Odisha aser Andhra

Pradesh elections agitsü
anogotem metetdaktsüogo.

April 19 nungi tenzüker June
1 tashi shilem lemsar
constituency 543 nung
parliamentary elections agitsü.

Lok Sabha elections ya shilem
tenet lemsar agitsü aser ibaji April
19, April 26, May 7, May 13, May
20, May 25, aser June 1
anogotem lir.

Lok Sabha elections den
külemi Arunachal Pradesh aser
Sikkim nung April 19, Andhra
Pradesh nung May 13 aser
Odisha nung shilem pezü lemsar
May 13, May 20, May 25 o June
1 anogotem assembly elections
agitsü.

June 4 nü Lok Sabha elections
den Odisha aser Andhra Pradesh
assembly elections indang votes
azüngtsü.

2024 Lok Sabha elections
nung vote enoktsür crore 96.8
shi kati shilem agitsü ta Chief
Election Commissioner (CEC)

Rajiv Kumar-i ashi.
Lok Sabha elections atema

poll ing stat ions lakh  10.5
lapoktsü, polling ketdangsür
aser security nisung crore 1.5
mapa lemzüktsütsü, ta paisa
ashi.

Elections nung Electronic
Voting Machines (EVMs) lakh 55
tashi amshitsü ta CEC Rajiv
Kumar-isa ashi.

Election Commissioner ana-
Gyanesh Kumar aser Sukhbir
Singh Sandhu na shimba sülen
anogo ana lir ECI-i Lok Sabha
election 2024 anogotem
metetdakja liasü.

Taoba hopta Election
Commissioner Arun Goel-i
kanga dang ajungbena mapa
nungi anenba aser taküm
February 14 nü Election
Commissioner Anup Chandra
Pandey kümsük agi tonger sodi
agiba ajanga Election
Commissioner tasen ana
shimtsüsa aküm.

Arunachal & Sikkim nung votes azüngtsü anogo melener

Dimapur, March 17, 2024
(Agencies): Eastern Nagaland
nung 'public emergency' aliba
mapang ka nung Eastern
Nagaland MLA 20-i Eastern
Nagaland People's Organisation
(ENPO) dang March 19, 2024
nü senden amentsü aliba
thinentsü mepishiogo.

Parnok dang Delhi nung oa
central lennirtem den Frontier
Nagaland tebilemtsü lemsateper
aser appointment atema atar ta
Eastern Nagaland Legislator's
Union (ENLU)-i ENPO president
dangi züluba shidi ka nung shia
lir.

"Iba mapang ajuruba ajanga
senden amentsü atema anogo,
mapang aser tesem indang osang
ka sangoktsütsü" ta ENLU
Secretary-i ENPO dangi
züluogo.

Ajisüaka, ENPO-i iba

temepishiba magizükba den
senden ayonga aliba ama amentsü
metetdaktsüogo.

"ENSF-i March 14, 2024 nü
Tuensang nung senden ka
amentsü jatep saka ENLU
züngsem ajak Delhi-i aoba agi
March 19, 2024 nung ang
amentsü thinen. ECI-i Lok Sabha
election 2024 atema Election
Model Code of Conduct tenzükba
metetdaktsüogo anungji central
lennirtem den ajuruteptsü
nüngdak madoker. Anungji
nenok koda masübatem
angatetaka ENLU züngsem ajak
iba senden nung arua adentsü
nenshir" ta ENPO-i
metetdaktsüogo.

ENPO-i March 19 nü
Nagaland Rajya Sabha MP,
Eastern Nagaland MLA 20 aser
telok balala lennirtem den senden
ka amentsü jazüka lir.

Eastern Nagaland MLA ajak Mar 19
senden nung adentsü metetdaktsür

Dimapur, Metsüremi/March
17 (TYO): College of
Veterinary Sciences and Animal
Husbandry, CAU (I), Jalukie
ajanga March 16, 2024 nü
Council Hall, Lilen Village nung
angadi vaccine agütsüba aser
Animal Health Camp and
awareness sentong ka
ayongzüka liasü.

Iba sentong ya Veterinary
College, Jalukie indang Dean,
Dr I. Shakuntala lenisüba kübok
agi aser ICAR-National
Research Centre on Equines,
Hisar, Haryana ajanga senotsü

teyari agüja liasü.
Iba sentong nung Dr

Keneisezo Kuotsu, Assistant
Professor, CoVSc, Jalukie
menden liasü, Dr Gunjan Das
Prof. & Head ajanga
aluyimertem pela agizükba o
jembi aser iba camp indang
rateta ashi.

Iba sentong nung shilem ka
ama aluyimer aser scientist tem
sensaksemba mapang liasü aser
iba sülen free vaccination cum
Animal Health Camp agi.

Technical session nung Dr
Gunjan Das Prof. & Head aser

Dr Bhumapati Devi, Assistant
Professor nati "Important
Diseases of Cattle and their
management" aser
"Management of important post-
partum Diseases of Pigs" onük
nung ajemdaker jembia liasü.

Iba sentong nung nisung 57
(aluyimer 41 aser ketdangsür
16) aden. Consultation services
agütsüba den free anti-rabies
vaccination, mineral mixtures,
deworming drugs, antibiotics
aser danga veterinary mozü tem
kiset shiruru 540 atema angati
lema agüja liasü.

Lilen yimdak Animal Health Camp ayongzük

College of Veterinary Sciences and Animal Husbandry, CAU (I), Jalukie ajanga March 16,
2024 nü Council Hall, Lilen Village nung angadi vaccine agütsüba aser Animal Health Camp
and awareness sentong ka ayongzüka liasü.

Dimapur, Metsüremi/March
17 (TYO): YouTuber Jonah
Rangkau-i pa indang YouTube
Channel "God's messenger"
nung video 1000 shi upload
asüba anema Hill Area Youth
Organisation Peren, Nagaland
indang tir ajanga Peren Police
Station nung March 4, 2024 nü
FIR ka benoka liasü.

Iba FIR nungya Jonah
Rangkau-i kija aser lokti anema
o tamajung jembia parnok
tenüng menükja, amokmerena
aser merenshia liasü ta tai aitsü.
Pa indang video temi nisung
aika aoksadaktsü ta ashir. Iba
nisungba yagi Zeliang kin aser
danga Naga nunger kin balala
state telungzük aser alema orr
alirtem tsüngta mepetmesü
adoktsüsa Naga nunger kin aser
lokti tentet balala anema o
tamajung jembir, anungji pa
tekeraba nung aputsüla aser pa
indang YouTube channel nung
video upload asüba
nokdangtsüla, ta FIR nung shia
liasü.

Zeliang nunger tenüng
memenüktsü mechi tai tonglokja
alisang anema tekeratiba nung
tapet mera agitsü atema Peren
PS nung FIR ya March 5, 2024
nü benok aser bushisüngdangtsü
asoshi Atu Zumvü SDPO Peren
nem mapa nungloktsü.

Iba sülen IO ajanga sentong
yanglur March 12, 2024 nü
Delhi-i ao aser Delhi atongba
den külemi Joint Commissioner
of Police (SPUNER) nem
osang agüja Cyber PS Kohima
ajanga LBS agütsüba teyari

nung iba nisung ya aputsü asoshi
teyari meshia liasü.

Delhi police aser Nagaland
police lungjemer Jonah
Rangkau ya March 13, 2024
nikongdang 7:53 ako meta
Parliament Street, New Delhi
nungi pua liasü.

Tai tonglokja alisang ya
transit remand atema March 14,
2024 nü Chief Metropolitan
Magistrate, Patiala House
Court dangi bener ao aser iba
sülen pa Delhi nungi Dimapur
bushia tayimtsü nung March 15,
2024 nü bener arutsü atema
BCAS, New Delhi nungi NOC/
Permit meshia liasü.

Iba sülen tai tonglokja alisang
ya Indigo tayimtsü nung
Dimapur tonga bener aru aser
iba sülen Peren-i anir ao.

Iba sülen nisungba ya CJM
Peren matsüngdangi March 16,
2024 nü anir ao aser maneni
bushisüngdangtsü asoshi anogo
tenet atema police ket nung
yua lir.

YouTube channel "God's messenger" kibur pua lir

2024-25 DAKT
Ketdangpurtem

* President Yimjungjungshi
Sanglir  (Molungyimsen )

* Vice President Achila Margret
Kichu  (Chungliyimsen)

* General Secretary
M e n d a n g s a n g b a
(Chungliyimsen)

* Asst. General Secretary
Longjenthi Longkumer
(Lakhuni)

* Finance Secretary
Limasunep Kichu  (Aliba)

* Asst. Finance Secretary  A.
Merenienla Pongener
(Longkhum )

* Information & Publicity
Secretary  Kilemjungla
Lemtur  (Longmisa)

* Asst. Information &
Publicity Secretary
Lempusen Jamir
(Mopungchuket)

* Statistics Secretary
Imcharenba Atsongchanger
(Mokokchung)

* Asst. Statistics Secretary
Elizabeth Imchen (Nokpu)

* Cultural Secretary  Limasenla
Longkumer (Nokpu)

* Asst. Cultural Secretary
Juzen Jamir  (Khar)

* Sports Secretary Jamity
Jamir (Yajang)

* Asst. Sports Secretary
Toshimongba Pongen
(Mangmetong)

* Women Coordinator
Yimyatetla Longkumer
(Changtongya)

* Asst. Women Coordinator
Merentula Longkumer
(Changtongya )

EXECUTIVES
* Japukong  S. Nungshitemjen

(Convenor)  Yajang C
* Japukong Tongpang Imchen

(Changdang)
* Jangpetkong  Putumeren

Walling (Khar)
* L a n g p a n g k o n g

K a t e n m o n g l a
(Changtongya)

* Atsetkong Samanir Imchen
(Süngratsü)

* Ongpangkong  Yashitula
Pongen  (Longmisa)

* Tzürangkong (N/A)

Delhi Ao kaketshir ... (TAPAK 1 NUNGI...)

Dimapur, Metsüremi/March
17 (TYO): Early Childhood
Care and Education (ECCE)
aser Foundation Literacy and
Numeracy (FLN) nung sorkar
school tesayurtem tashi aser
sempet arangshitsü nükjodong
nung anogo pongu block level
training ka Multi-Purpose Hall,
Sanis, Wokha nung March 12-
16, 2024 anogotem agia liasü.

Tesayurtemi handbook
amshiyim tali tejangjaba
angatettsü nükjidong nung iba
training ya agütsü aser iba den
Foundational Literacy and
Numeracy aser worksheets aser
supplementary materials tem
tajungba metetjemtsü nükjidong
nung iba training ya agüja liasü.

Academic session 2024
nungi government school ajunga
nung amshi tenzüktsü aliba
Nagaland ECCE Curriculum
indang tesayur nem

angazükdaktsütsü asoshi iba
sentong ya ayongzüka liasü.

Iba sentong ya Sains block
nung aliba Educational Block
Resource Centre (EBRC)
atema ayongzüka liasü, kong
school 21 nungi tesayur 46 aden.

Shisalen sayur Daisy To
Taser Phyodemo nungeri anir
tesayur nem modern
methodologies aser ECCE aser
FLN nung tajungtiba sayutettsü
asoshi training balala agüja liasü.

Department of School
Education nung Assistant
Director, Thungchio Shitiri-i iba
sentong ayongzükba nükjidong
rateta ashiba mapang nisung ka
arishi tepiyong angazüktsü
atema tamendak dak tajung
nüngdaker, ta ashi.

Iba sentong nungya Dr.
Bijano Murry, Joint Mission
Director, Samagra Shiksha
Kohima, Nagaland aser

Veketulu Veyie, Senior Lecturer
and State Resource Person of
SCERT, Nagaland den
Mughato Swu, Program
Manager, ChangeInkk
nungertem dena liasü.

Parnok iba sentong nung
adenba ajanga sorkari yimdak-
yimtsüng nung shisaliok tajungba
agütsütsü merangba sayua liasü.

Samuel Konyak, SDO (C)
Sanis ajanga iba sentong nung
shilem agirtem dang training
nung temulung agüja adentsü
ayongzük aser Raphael
Zubonthung, SDEO, Sanis
ajanga tesayur nem tanen makai
professional development
agütsütsü tongtipang ta ashi.

EBRC Coordinator Esther
Kikon-i iba training nükjidong
rateta ashi aser tesayurtemi
tajungba nung sayutetba ajanga
kaketshirtem takum melenshiba
indang lemsatepa liasü.

Sanis nung ECCE & FLN Capacity Building sentong agi

Kohima, Metsüremi/March
17 (TYO): Bright Morning Star
Children Home (BMSCH)
Kohima indang 12 buba
Foundation Day sentong ka
BMSCH Multi-purpose Hall
Kohima nung March 17, 2024
nü agia liasü, kong Col Tarun
Rana, Commandant 13th
Assam Rifles alakteta jaoker
ama dena liasü.

Iba sentong nung jembidang
IDEAL (IW) Charitable Society
aser BMSCH team ajanga
meranga inyakba atema Rana-
i pelaba lemsatepa liasü.

Pai kaketshirtem dang
maneni meranga inyaktsü aser
parnok anepalurtem dang teti
pelatsü ayongzüka liasü.

Meranga inyakba, dangar
dang aria bilemba, takok aser

temeim ya ki ka nungi adoker,
ta pai ashi.

Alenuo Angami-i BMSCH
indang osang agüja liasü.

Iba sentong nung Watisenla
Walling menden liasü,
Kehousilie Angami ajanga
sarasadem aser BMSCH nung
alirtem aser staff temi shilem
balala agia iba anogomung
munga liasü.

March 17, 2024 nü BMSCH Kohima 12th foundation day amungdang tangokba noksa ka
nung Tarun Rana aser dangartem angur.

BMSCH Kohima tenzüker küm 12 jungogo

March 17, 2024 nü New Delhi nung taoba mapang Congress lenir Rajendra Singh Bhandari-
i BJP nung adendang tangokba noksa nung angur. Kasa noksa nung Union Minister Piyush
Goyal aser Uttarakhand Chief Minister Pushkar Singh Dhami nata angur.

New Delhi, March 17
(Agencies): External Affairs
Minister, S Jaishankar-i March
23 nungi tenzüka anogo pongu
tsüngda Singapore, Philippines
aser Malaysia linüktem
semdangtsü.

"Foreign Minister temi
jaokba nung ajemdaker External
Affairs Minister S Jaishankar-i
March 23 nungi 27 tashi nung
Singapore, Philippines aser
Malaysia linüktem semdangtsü,"
ta Ministry of External Affairs
(MEA)-i sangdong ka ajanga
metetdaktsü.

"Pai semdangba mapang
nung item linük asem den
tesendaktep tajungba akümtsü
atema jembitsü aser regional
onüktem nung o lemteptsü
atema maongka angutsü," ta
kasa sangdong ajanga

New Delhi, March 17
(Agencies): Election
Commission-i Lok Sabha agitsü
anogotem sangdongba sülen
Opposition party temi, mapang
talangka (anogo 44) election
agiba ajanga BJP ang tajangzük
ngudaktsütsüa akok, ta
metetdaktsü.

Lok Sabha elections ya
shilem tenet lemsar April 19
nungi tenzüka June 1 tashi agitsü
aser June 4 nü election osang
sangdongtsü.

Congress party-i, taruba
election ya linük nung
democracy kümzüktsü atema
tatembangbuba maongka
asütsü, ta metetdaktsü.

Trinamool Congress (TMC)-
ia, West Bengal sorkari Election
Commission dang state nung
shilem ka mesüra ana dang
lemsar election agitsü mepishia
liasü saka EC-i magizük, ta ashi.

TMC-isa, state nung shilem
tenet lemsar election agiba
ajanga sen aika aliba party tem
dang tajangzük ngudaktsütsü,
ta ashi.

1951-52 küm Lok Sabha
election ita pezü tashi agia liasü,
iba sülenjibo Lok Sabha election
talangtiba agibaji taruba election
ya asütsü (anogo 44).

Congress party
tenangzükbatem dak sendakba

nung Amongnü Congress Tir,
Mallikarjun Kharge-i X ajanga,
"2024 Lok Sabha elections
ajanga India atema Nyay (ochi
temeden) asoshi kishi
lapoktsütsü. Iba election ya
Democracy aser linük temzüng
kümzüktsü atema
tatembangbuba maongka
asütsü. India nungertemi
longjemer tesempa, auyaba,
mapa manguba, jenjang atuba
aser ozüng alema inyakbatem
anema raratsü," ta metetdaktsü.

Kharge-isa, shilem tenet
lemsar election agiba tetezü Ato
kilonser Narendra Modi-i tesem
ajak sema senzüner; shilem
asem-pezü nunga election
agiteta dang lir, ta ashi.

Osangenertem den
jembidang Congress otongdar,
Pawan Khera-i, electoral bonds
ochimashi, opposition party tem
anema mita aoba, jail nung
puokba, anentsüba aser tongti
opposition party indang fund
nokdangba mapang nung
election agitsü, ta ashi.

West Bengal Finance
Minister, Chandrima
Bhattacharya-i, "Onoki state nung
Lok Sahba election shilem ka
mesüra ana dang lemsar aginüa
liasü. Shilem aika lemsar election
agiba ajanga sen aika aliba party
tem dang yaritsü," ta ashi.

New Delhi, March 17
(Agencies): Vote
agütsütsüpurtemi yaritsü aliba
candidate tem jagi tesüiba
mapang ozüng alema inyaka ali
asü maliar metettsü atema
Election Commission-i Know
Your Candidate (KYC) app
sayaogo.

Yimtenren party temia ozüng
alema inyaka aliba candidate ka
election nung toktepdaktsütsü
atema kechiba parnoki shimar
kuli ashitsüsa akümtsü.

KYC APP nungji candidate
ka osang reprangtsü atema
mezüngbuba nung Play store

mesüra App Store nungi KYC
(Know Your Candidate) app
download asütsüla, iba sülen
candidate tenüng mesüra state/
constituency bushitsü akok.

State aser constituency
bushitsü atema app nung
"criteria" nung anemtsü aser
Lok Sabha election atema
Parliamentary Constituency
(general), Arunachal Pradesh,
Andhra Pradesh, Odisha aser
Sikkim assembly election atema
Assembly Constituency
(general) shimtsü. Iba dak alia
bye-elections atema
Parliamentary Constituency

aser Assembly Constituency
jakdang code 'Bye' ta zülua lir.
Iba sülen State aser
constituency shimmer submit
asü nung nai shimba
constituency nungji candidate
tem tenüng adoktsü.

KYC app ji Android aser iOS
platforms nungi download
sütettsü. Election Commission-
isa parnok indang website nung
iba app download asütsü atema
QR code lemsatepa lir.

Iba dak alia voters-i Voter
Helpline app nunga candidate
tem indang osang tejangja
angutsü.

EC-i voters yaritsü atema 'Know Your Candidate' App sayaogo

New Delhi, March 17
(Agencies): Honibar aonung
Gujarat University hostel ka
telung nung bendanger
kaketshir Muslim nunger pongu
sarasademba atema lokti kati
azük.

Osang angazükba agi,
Honibar aonung Gujarat
University hostel ka nung Africa,
Afghanistan aser Uzbekistan
nungi Muslim nunger kaketshir
kar sarasademba atema lokti ka
University telung jagi ia parnok
dak azük.

Gujarat home minister,
Harsh Sanghavi-i Gujarat nung
police ketdangsertem dang tai
tonglokja alirtemji ajak puang, ta
tetuyuba agütsüogo.

Bendanger kaketshirtem jagi
ashiba agi, university campus

telung nungji mosque maliba agi
parnok hostel telung nungji
adenshia Ramadan temeshi ita
dak sendakba sarasadem agia
liasü. Kobi melii lokti ka hostel
telung jagi aitba sülen parnok
dak azük aser takdang bensaja
liasü.

Osangbener den jembidang
Afghanistan nungi kaketshir
kati, "Takdang telung nunga
parnoki onok dak azük. Parnoki
laptops, phones aser motorbikes
raksatsü," ta metetdaktsü.

Bendanger kaketshir ponguji
Afghanistan, Sri Lanka aser
Turkmenistan nungi kaka aser
Africa nungi kaketshir ana
liasü.

Iba tatalokba dak sendakba
nung All India Majlis-e-Ittehadul
Muslimeen party tongti aser

MP, Asaduddin Owaisi-i, Ato
kilonser Narendra Modi aser
Union Home Minister Amit
Shah nati tiyongtsüi aita inyaktsü
asü?, ta asüngdang.

Owaisi-i X ajanga, "Taaktsü
mapa. Muslim nunger tesünep
nung yimsü benshiba mapang
nung ang nenoki yimsü dak
sendakba yimyim ayimer.
Muslim nunger anguba kija agia
nenok ain adoker. Iba ya alia oa
inyakba mesüra kechi ta
ashitsü. Iba (Gujarat) ya
@AmitShah aser
@narendramodi na indang state
lir, tenati tiyongtsüi aita inyakba
ajanga osang tuluka agütsütsü
asü. @DrSJaishankar, linük
nung Muslim nunger sempaba
ajanga India nunger tenüng
menüktsür," ta metetdaktsü.

Iba tatalokba dak sendakba
nung Amongnü deputy
commissioner of police (DCP)
Zone 7, Tarun Duggal-i,
"Ahmedabad nung alir ana -
Hitesh Mewada aser Bharat
Patel na puogo. Indian Penal
Code kübok Arrla balala nung
ajemdaker tena puogo," ta
metetdaktsü.

ametetdaktsü.
Item linük asem nung

Foreign Minister tem ajurudang
Jaishankar-i South China Sea
aser Red Sea atema jembitsü.

China-i South China Sea ya
ajak parnok meyong ta ashir
aser Vietnam, Philippines aser
Brunei densema region nung
aliba linüktemia South China
Sea nung parnok shilem-a lir, ta
ashir.

Tesüiba küm ishika tsüngda
India aser Phillipines na tsüngda
defence aser asalentong tsütsü
tesendaktep kanga junga
kümogo.

2022 küm January ita nung
India-i missile indang battery
asem supply asütsü atema
Philippines  den dollar sen
million 375 indang tezüngzüktep
agia liasü.

Gujarat nung sarasademba atema bendanger kaketshir 5 dak azük

March 17, 2024 nü Mumbai nung Congress lenirtem- Rahul Gandhi aser Priyanka Gandhi
Vadra na den Mahatma Gandhi'er tanabuba semchir, Tushar Gandhi nungeri Congress party
'Nyay Sankalp Padyatra' nung shilem agidang tangokba noksa nung angur.

Election talangka agiba ajanga BJP
ajangzüktsüa akok: Opposition

S Jaishankar-i Singapore, Philippines
aser Malaysia semdangtsü

Joko asenokbo ojang auyadi !

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Y aseta aliba nisung ka asoshi amtsüklong ka
angubaji tsüngrem ajuru amai lir, anungji pai
mesüra lai aji meshitsü mesüra auyaa achitsü.

Ibayongjiang, Tsüngrem dang pa auer makümtsü asoshi
sensaker tekümdaktsü ta sarasademba ka asenoki
Apijemtsü Shin 30 nung shia angur. Tetezü, alima nung
nisungtemi auyaba ya meimlaba tesüngmangtsü mapa
ka masü. Ajisüaka, nisungtemi auyaba ya tapu ana lir,
kaji, atangji, makaba agi auyar aser kajibo talila kanüba
agi auyar. Item auer tapu ana rongnungji  asenok
tanabuba auer telok rongnungji  adener, kechiyong
Nagaland nung auyaba yabo makaba agi timtem aser aya
marem auyar masü saka talika kanüba agi auyar, anungji
asenok aika asenok nüngdak dang nungi tali la kaa
kümogo.  Atangji,  nisung ai ka nem Tsüngremi peii
inyakba nungi rongsen jenti moaja takar kümdaktsür,
ajisüaka asenoki metetsümonga auyaba nungi takar
akümba rongsenjibo Tsüngremi moatsüba rongsen ta
asenoki züngshitsü makok.  Ashiko, tanübo auyaba
rongsen nungi aruba rongsentemjiang temoatsüa ta
züngshia ter shilem dang nungi shilem tuluba tenla
agütsüba agi arogotema al ima nungbo nüngdak
inyakteta alitsüa akok. Ajisüaka, Tsüngrem tsüngdangbo
ali rongsen tenla tuluji masü tashi angaba nüngdaker.
Aji oda, Tsüngremi tauya ta ashi süra mauyai ochishia
alibajiang ali rongsen tenla dang nungi tuluba tashi
angabaji asütsü. Ibayongji tuluka auyar asen agitsü
tuluka yur, ano tanüngba shilem tuluka tenla agütsübaji
tamakitsü akümer, anungji asenokbo ojang auyadinie ta
shidanger. Tanü Nagaland nung state government-i
terenlok mapa meinyaktetbaji linük temzüng Arla 371 A
nung ajemdaker ali kiburtemi alimenok sen tali meshiba
mesüra ali amshitsü memelaba timtemtem ajanga
meinyakteter ta aiben government nung yimsüsür aser
lenirtemi jembiba angashir. Atangji, iba timtemjia lir.
Ajisüaka, Nagaland merenloktetba timtem tulubajibo ali
kiburtem dak aket masü saka asenok yimten nung lenir
aser ketdangsertem dak keta li r.  Itemji kodang
bi lemdangdir, tenemtsüng lenmang tang tashi
meyanglutetbaji mesüra Mon aser Tuensang lenmang
majungbaji mesüra government meyong li nung inyaker
ser nung mapa junga merenemtetbaji, kodaser ali
kiburtem dang atongtsü ? Kasaj i,  Nagaland nung
government school-tem nung tezüngner mali akümbaji
aser Nagaland government mozü kitem nung shiranger
anepalu mesütet, sensakertem kangshiseta pei  ali
kimong yoka private mozü kitem nung mongdaktsüba
timtem aser takoksatemji kodaser ali kiburtem dang
atongtsü ? Kasaji nübortem asoshi teyari yokbatem
shitak mangubaji kodaser asenoki ali  kiburtem dang
atongtsü ? Atangji, ali kiburtemia angatettsüla aser
terenlok mapatem asoshibo, takokeribo, angatia tenla
agütsütsüla. Joko, asenokbo ojang auyadi, auyashia
auyaogo ta ajungshitepa nangzükteptsüba mapang ka agi
asenok tongogo. Aji mesüra, asenokbo talila aginüba agi
auyar saka asenok chirnurtembo aya marem auyatsü.
Atangji, alima nung Tsüngremi nisung aika sensakertem
asoshi takar kümtsür. Item dakji alaka kodang asenoki
asenoksasa asen chirnur aser semchirsemnurtem tashi
oa bilema tim masüba ochimashi aser tashiyim agi takar
akümtsü merangdir, ajibo takar akümer masü saka
atakatem tashidak bendener asütsü. Shisakaribo
tsüraburtem dang ashir, pei chirnur asoshi parnok
nüngdak dang nungi talila ali rongsen bendena teyutsü,
iba jagi parnok anisüngzük angutsü masü saka timtemi
aitsü. Iba tagitsü o ji kodang asenoki angatetdir, asenoki
asenok talila akatsü atema auyadenba mapatem ya
nüngdak mal iba mapa nung asenok belemer ta
angatettsü. Mashilen nungi talila akatsü merangba mapa
nung tepela mali, süra kechi sütsü ? Auyali endokli aser
ano auyal i endokli ta ser tatem nung kecha maka
meshimetsüa atemtsüba taküm aser kibongtemji koda
? Kasaji, asenoki auyaa bendena yutsüba rongsen ajak
chimar asen chirnurtem, asen mali ser, meshimetsüa
alitsüba anogotem indangji koda bi lemer ? Yamaji
mataloktsüsa, joko asenokbo ojang auyadi.

Tanü asen Nagaland nung State talila tasen shimloker mapang
kanga talangkbo masü, anungji tangar amaji asenok Ao kin
asoshia lenmang sadema lira, mapa tajung inyakdi ta süra
kodanga temeno mali. Anungji Tseminyu constituency nung MLA
ka alidak District ka kümtsüba ama item denji medemdanga tanü
asen Aor chanu shisashir den iba ocet ya lemsateptsü tenzüker.

Tanü asen Nagaland tia ji reprangdangra most corrupted stateji
Nagaland number 1 list nung lir, aser aji oda  tebang agibo ashitsü
makokba olura raksaogo, ya junga akümtsü asoshibo oda asen
Tsüngremia makoktsü  südi ta bilemer, kechiaser asenoki
memelenshir nung kodaser Tsüngremia yaritsü. Example Sodom
& Gomorah. India lima ya Hindustan lima ta ajar aser yamaji
asenok Nagaland danga nisung akaji Christian lima ta ajar. Tanü
Nagaland nung oshi tabu 18 dak tema lir aser yamaji nisung
ajaki pei tetsü oshi (mother tongue) oda balaka wazüka ayur,
jembir aser mapa agia balaka reprangteta inyaktetper asünung
oda tema tazütsü agi dang asen Naga nunger ji ka küma longjema
lir ta jembiaka asenok ka kuma longjema alitsüji lenmang
kangabo sadema mali. Kechiaser asenok ajak asoshi tetsü oshi
ka masü. Tatishitsü agi India lima nung Kerala nunger sobaliba
ji Punjab nunger sobaliba den meputep, oda India lima ka liaka.

Tang onük dangi arudi, asenok lima nung oda niang aibelener
ka mesüra asen adianu tajung Longjang nunger tuluba nungi
tilaba tashi Naga lima ajak nungi par yimdaki arua ali nungbo
oda nibo bilemer tang MLA ka alidak district ka agütsüba nübu
yongsük dang nungia kanga agia tali asenok nübuang asütsü.
Kechiaser item lima tiaji reprangdangra tanü asen Ao lima nung
Chami yim ama kanga dang tila ishika angutsü, aser aji asenoki
meteta lir. Sürabangla kechiba tanü asenok lanur shisashirtemi
tarutsü lanur putu asoshi ola madoker? Tanü lanurtem dang ya
shiner, tanü nai na asoshi mebilemdangba tang masü, tarutsü
ner jabaso jalatem asoshi kechiba ola madoker? Mapa tajung ka
inyaktsü asoshi lenmang dang lira, MLA 11 Ao senden, AKM ama
lokti tentet kecha mapa kisung dangbo masü, oda item jagi ola
madokyonga nenok lanurtemi ola adoktsüla. Tanü Aorji
mezüngbur süra Ao Youth Organization kong tenzüka ali? Naga
nungerji longjema mali, ano malitsü südi, kechiaser mapa agi
sayur. Tanü joko F.N.T (Frontier Nagaland Territory) asoshi
emergency sangdongogo, tanü senso tajung ajaki pei private
kitchen tama inyaker, aser aji shitak inyaka arudar ta bilemer.
Sürabangla tanü asen lanur tajungtem tanü na kong lir?  Nashiba?
Na kongi aoer?

Tzürangkong Valley, Japukong Valley, Tzüdikong Valley, item
nüburtem asoshi district tasen ka kangasa nüngdak, development
maliba ajanga Kohima, Dimapur, madongdang lenmang tom nung
shiranger aika taküm aoer. Development dang masü D.C Office
ka, S.P police office ka, ano constable post tasen one thousand
adoktsü. Tanü tashibo Aor shisashir takümji kulab naro tasü ka
denbo saku masü. Ao kin ji taküm aliba lokti tentet rongnung no
1 list nung lir (mezüngpur) tangar amaji meshitsü aser magütsüra
emergency ji asen Aor asoshi tetsü oshi kümdakjang.  Rip van
winkle arem nung küm 20 (twenty years) mejangba ama asen Ao
kin küm metsü (20 years) mejangogo, joko sakdi arung.

KUKNALIM

ADIANU TAJUNG RIP VAN WINKLE YA SHIBA?
~ TAKOLONG, CHUCHUYIMPANG

Alima nung Tesangwatem Ama
Tekirak aser mashi jajaba putu koba rongnung

nenoki taküm oji jungkai adokdakja, alima nung
petinu ama nenok sangwa angur. Fil..2:15

Alima nung Khristantem maneni temenen
yimya nung aliba ajanga tesangwatem ama
ayaba nung aiben tamakok angur. Mapang
indokba nung parnoki tesüngmangtsü sempet
sayur, parnok sempet lalur, aser mapang tajung
mengui züdoker. Item tashi mait nok-o-nü
amshitsü asoshi Tsüngrem tsüngdang kanga
aremzüka atatsüla. Tabensa Tsüngremi item
mabensaba nübur par chirtem, pa tesangwatem
ama amshitsü shimtetba tetsüktep mapa ka
ama lir.

 Asenoki aiben tesangwa ama melitettaka
mesüra asen o aser asen mapa agi Kibuba
peladakja meliaka mapajibo memelenshir:
Tamangertemji iba lima nung tesangwatem lir.
Tsüngremi asenok shimtetbaji asen dak tashi
aser tajung aliba agi masü saka pai meimba
agi shim. Pai asen mulungjang aser taküm nung
tesangwaji tsüklokner.

Tsüngremi asen tashi mait aser mabensaba
ajak aser asen nüngdak ajak, aser asenok tashi
aser temulungtetba nüngdak ajak metetta lir.
Ibaji asoshi pai taküm o agitsü yangi kodang
asenoki tamakok ngua lidir tatok agütsüba
osang lir, tanaben merangtsü asoshi tashi tait
tajungshiba dena lir, aser asenok yimya aser
nükjidong lemtettsü jenjang dena lir. Pa taochi
ajanga asenoki tesangwa ka ama ayaba nung
takok angur aser tenüngsang agütsüba sayuba
ama Pa tenzüktsü.

Ne o, o Kibuba, kü tetsüng asoshi milen aser
kü lemang asoshi tesangwa lidakjang. Amen.

Pakistan nung apuba Khristan lanur ka bail nung chiokogo

Iraq nung akhidang aliba Ur yimti nung 'Ibrahim Al Khalil' Tenla ki noksa nung angur.

March 14, 2024 nü Ashbeel Ghauri (ajichilen nungi tanabuba) den Khristan lawyer tem aser
par tsüraburtem tangokba noksa nung angur.

Lahore (Pakistan), March 17
(Agencies): Pakistan nung
Tsüngrem mezüngmeshiba
ozüng kübok tai tonglokja apuba
Khristan lanur ka bail nung
chiokogo.

Arrshi küm 18, Ashbeel
Ghauri March 6 nü apuba sülen
hopta ka shi tepuokdak liasü.

Muslim nunger Sheraz
Gulistan-i WhatsApp telok ka
nung yimsü indang o lemtepba
mapang nung Ashbeel-i Islam
yimsü mezüngmeshi, ta tai
tonglokja liasü.

Muslim nunger Sheraz
Gulistan-i tai tongloktsüba nung
ajemdaker March 6 nü police-i
Punjab province kübok Attock
yimti nung Ashbeel Ghauri apu.

Ita ana tejaklen WhatsApp
group ka nung yimsü indang o
lemtepba mapang nung
Ashbeel-i Islam yimsü
mezüngmeshiogo, ta Sheraz-i pa
nem tai tonglokja liasü.

Ghauri'er kibong ya
Presbyterian Arogo ka nung
züngsem lir.

Gulistan aser tangar Muslim
nungertemi Ashbeel Ghauri nem
Islam yimsü agizükdaktsütsü
nükjidong nung pa den yimsü
indang aiben o lemtepa aruogo
saka pa Islam yimsü dangi
memeyipdaktsütetba ajanga pa
nem tai tongloktsü.

Attock District Jail nungi
chiokba sülen osangbener den
jembidang Ashbeel-i, "Taoba
mapang ozü class purtemi ni
Islam yimsü dangi
meyipdaktsütsü merangdang ni
Khristan yimsü pusema jembiba
nung ajemdaker ni anema
inyaktsü, ta ni memeteti liasü.
O lemtepba mapang nung ni
Islam yimsü aija mejembi saka
ni tasüngdangba kar
asüngdangba ajanga Muslim
nungertem jashia liasü," ta
metetdaktsü.

Ashbeel Ghauri-isa, pa Jail
nung amongba mapang nung pai
Laishiba azüng aser
sarasadema dang among, ta
metetdaktsü.

Paisa, "Ni Yisu Khrista
meimer aser Khristan yimsü
atema nüma atanger. Ajisüaka
Sheraz aser tangartemi Yisu
Khrista taküm indang ashishia
liasü. Ni Islam yimsü densema
yimsü balala angazüktsü jangrar,
ibayongji Khristan yimsü aitsüba
anema ni telangzüba
agütsütsüsa aküm," ta

metetdaktsü.
Paisa, yaküm October ita

nung Israel aser Hamas na
tsüngra rara tenzükba sülen pa
den Muslim nungertem tsüngda
o entepba ano tesashiba aküm,
ta ashi.

"Iba rara indang jembi shia
Sheraz-i Israel atakatem.
Tsüngremi shimtetba nüburtem
atakatemba ajanga ni mepelai
liasü, anungji ni pa
metongshitsü. Ibaji ajanga pa
kanga jashidaktsü asütsüa
akok," ta pai ashi.

March 7 nü pa Attock jail
nung puok saka police-i pa
anema kecha meinyak.

"Constable ka dak alaka
tanüngba police temi kü dang
kecha mashi. Magistrate court-
i anir aoba mapang nung
constable jagi kü teka kanga
tashie alen, ibayongji ni yirua
liasü," ta pai ashi.

"Takdang tilaka nung ni kü
kija puoka ayu. Yangji ni
Laishiba azüngba den
sarasadema dang among. Ni
anogo asemnü lumia liasü," ta
pai ashi.

"Lai tekong ka ajanga ni
ajungmesoa liasü. Tsüngremi
Yihusua dang nangzükba o, 'Ni
Mosa den dena aliba ama Ni nü
den alitsü; Ni na kodanga
senzüka meyutsütsü' (Yihusua
1:5) Lai tekong ajanga ni tasü
itdakja liasü," ta paisa lemsatep.

"Ni ozü tsürabur menungraa
liasü saka ni kenu temenungraba
liasü, kechiyong pa ya kü adianu
dang masü saka kü tembar
tajungtiba lir. Tsüngremi ni ozü
kibong den tanaben
longjemdaktsüba atema ni
kanga pelar," ta paisa ashi.

Ashbeel tebu, Babar Ghauri-
i, "Tsüngremi Ashbeel
kümzüktsü ta onoki amanga
liasü saka Tsüngrem
mezüngmeshiba ken otem nung
tai tongloka alirtem nem bail
melamela magütsüba agi onoki
tebilemtsü kaa liasü. Tsüngremi
onok dang taochi sayuba atema
Pa dang pelar. Onoki Khristan
lawyer tem danga pelar. Ken o
jembitsütsü atema parnok
Lahore nungi Attock tashi arua
liasü," ta metetdaktsü.

Par kibong atema lawyer,
Nadeem Hassan-i, Attock
Judicial Magistrate Syed
Naseer Abbas-i surety bonds
sen 100,000 agia Ashbeel nem
bail agütsü, ta metetdaktsü.

"Police-i court nem challan
agütsüba sülen ken o angadang
tenzüktsü, anungji iba ken o nung
Ashbeel maitsüi chioktsü atema
mapang kobika agitsüar onoki
memetet," ta Hassan-i ashi.

Christians True Spirit legal
aid group nungi lawyer Hassan-
i, par kibong security atema
tebilemtsü katsür, ta
metetdaktsü.

2023 küm Pakistan nung
Tsüngrem mezüngmeshiba
ozüng kübok nisung 329 nem tai
tonglokja liasü, ta Center for
Social Justice (CSJ)-i
metetdaktsü.

Tai tonglokja alirtem
rongnung 247 bo Muslim
nunger, Ahmadi nunger 65,
Khristan 11, Hindu nunger ka
aser nisung pongubo yimsü
mejangja.

March 17, 2024: Iraq nung
akhidang aliba Ur yimti anasa
Tenla ki tasen ka semzükba
sülen tawa mezüng tsüngtsüng
temogo; Tenla ki tasen asüba
ajanga temeshi ainlen jajartem
iba tesem semdangtsü atema
jangradaktsütsü imlar, ta osang
ka ajanga metetdaktsü.

Akhidang aliba Ur yimti ya
Abraham asoba tesem lir ta
amanger; küm asem tejaklen
Pope Francis-ia iba tesem
semdanga liasü.

Ur yimti anasa 'Ibrahim Al
Khalil' Tenla ki ya tan ita
tetenzüklen süzüka liasü aser ita
tomlen tsüngtsüng tuluka inoka
liasü.

2021 küm March ita nung
Iraq semdangba mapang Pope

Francis-i iba tesem nung yimsü
balala lenirtem den sarasadem
ka ayongzüka agia liasü.
Abraham ya Khristan yimsü,
Yihuda aser Islam yimsü
amangertemi tebuti ama
züngshir.

Mapang ka nungbo Iraq
nung Khristan nütsüng million
1.5 shi liasü saka Islamic State
kiralongrartem merenba
mapang nungi tenzüka Khristan
nütsüng kanga ajema kümogo.

Dhi Qar province nung
Antiquities Director, Shamil al-
Rumaid-i, "Pope-i Iraq
semdangba, talisa Dhi Qar
Governorate aser akhidang
aliba Ur yimti semdangba ya
puti otsü nung kanga tongtibang
ka asütsü," ta metetdaktsü.

Paisa, "Alima tesem balala
nungi Khristan adianutem aikati
semdangtettsüsa akhidang aliba
Ur yimti nung iba Tenla ki ya
süogo," ta metetdaktsü.

2000s tetenzüklen al Qaeda
telok meren tenzükba mapang
nungi Iraq nung Khristan
nütsüng ajem tenzüka liasü aser
Islamic State kiralongrartem
merenba mapang (2014-2017)
reshikangshi ajanga Khristan
nütsüng kanga ajema aküm.

2017 küm Iraq nung Islamic
State kiralongrartem maakdoka
liasü, ajisüaka Iraq nung mapa
manguba tebilemtsü aser tanga
tebilemtsü onük balala ajanga
Khristantem akhidang nungi
parnok aliba linüki tanaben
meyipa marur.

Iraq nung akhidang aliba Ur yimti nung Tenla ki tasen ka semzük

OLONG PAITEP   # 6729 TELANGZÜBA

OLONG  PAITEP # 6730

AO OSHI ANGAZÜKDAK:
TANÜ ANGAZÜKTSÜBA OJANG

Sowatsüng

(n) nüchi masüba nisung ( dull person)

* Lanurtem rongnung sowatsüng ka liasü.

Soya

(n) wazüka ayuba arem (reserved forest)

*  Yim shia yimten meyong soya aser ali lir.

Guwahati, March 17, 2024
(Agencies): Indian Forest
Service Association (IFSA)-i
Meghalaya chief secretary dang
chief conservator of forests N
Luikham asüba Central Bureau of
Investigation (CBI) nem
bushisüngdang südaktsütsü shidi
ka züluogo.

Luikham ya ajaki
akhümtsübua aliba ketdangsür
ka liasü aser pa ya kanga dang
teindang shisatsü aliba nisung
ka liasü.  Bodbarnü pa par
kidang sür lia angu aser pa
soseta  asüba ama  osang
angazüker.

Luikham ya 2003 batch
Indian Forest Service ketdangsür
ka liasü aser pa Meghalaya nung
Chief Conservator of Forests
inyaka liasü.

"Luikham-i tetsür dak tim
masüba inyak ta tiyazü ken o
adoka tai tongloktsüba ajanga pa
tekolok nung timtema aru" ta
IFSA-i Meghalaya Chief
Secretary Donland Phillips
Wahlang dangi züluba shidi nung
shia lir.

Iba ken o nung tashitait
mining lobby kati pusema nungit
aser Luikham anema kuli kecha
mengutet, ta IFSA-isa ashi.

Luikham asüba nung taitsü
keta lir anungji CBI nem
bushisüngdang südaktsütsüla ta
IFSA-isa chief secretary dangi
mepishiogo.

Nisung kari dangi iba dak
sendakba nung yaritepba mesüra
pei teinyaktsü meinyakba putetra
ozüng tapet agi merenshitsüla, ta
parnokisa ashi.

Luikham-i forest
conservation atema bendanga
agüja inyakogo aser pa ajungbena
asüba ya lipoküm atema inyakba
maparen nung tetsükdaktsü
ajuruba ka lir ta IFSA-isa
metetdaktsü.

Meghalaya CCF N Luikham asüba CBI nem bushisüngdang südaktsünür

NAI-A YA METETTER MA

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük, 11. teronem,
12. Sempa, 13. Jahaz.

TIPLEN :
1. Telok, 4. Aluru, 6. Ozüng, 8. Emk,
9. Kin, 10. Teti, 12. Süir, 13. Jen,
14. Ola,  16. Talak, 17. Mazük.

TIPLEN
1. Inyaker ajangtetba - (3)
3. Bangsemo adokdak - (5)
6. Shitak mesüi inyak - (7)
7. Ya mimong nung angur - (3)
9. Reprangzük - (4)
10. Tasola - (5)
11. S _ _ _ _ - (4)
13. Yagi ajak ashioktsür - (3)
15. Ki aokba oset - (7)
17. Ak shi nung inokba tasen - (5)
18. Ishika - (3)

LANGTSÜNGLEN
1. Meshidak - (3)
2. Tanaben soshir - (7)
3. Iba anogo - (4)
4. Meshi - (3)
5. Yagi mi tsükloker - (9)
6. Shi tapu ka - (9)
8. Yagi ayimer saka ozü masü - (3)
9. Ajokba shiruru  ka - (7)
12. Inyaktet - (4)
14. _ _ _ hi - (3)
16. Akümli nungi pilar - (3)

6 7

10

11

12

Shillong, March 17, 2024
(Agencies): National People's
Party (NPP)-i Arunachal Pradesh
nung Lok Sabha election nung
metokteptsü.

National Democratic Alliance
(NDA) nung shilem ka ama NPP
National Committee-i Arunachal

Pradesh nung NDA candidates
pusemtsü bangjemtepogo.

Külen, State Committee dang
NDA candidates yaritsü atema
tetuyuba agütsüogo.

Assam Chief Minister Himanta
Biswa Sarma-i Meghalaya chief
minister Conrad Sangma nem

tenüngsang agütsüogo.
"Onok den yaritepertemi iba

amai bendanga agüja inyakba
ajanga Prime Minister Narendra
Modi lenisüba kübok NDA-i
menden 400 tema nung takok
angutsü. Kanga pelar Conrad
Sangma" ta CM Sarma-i ashi.

Imphal, March 17, 2024
(Agencies): National
Investigation Agency (NIA)-i
United National Liberation Front
(UNLF) züngsem asem apuba
anema Manipur nung nisungtemi
lungkak aiter.

Pambei-i aniba UNLF (P)
züngsemtem chiokang ta
takhangba agüja Honibar aonung
Meira Paibis 300 shi kati anir
lungkak aitba sentong ka agia
liasü.

Parnoki Imphal nung
Kwakeithel nungi Keishampat
junction tashi lungkak aita jaja.

Keishampat Junction nung
lungkak aitba sentong agidang

Meira Paibi temi "Respect Peace
Talks," "Combat Illegal
Immigration," aser "Free the three
detainees held by NIA without
delay" yimyimtem ayim.

Pambei- i aniba  UNLF
group ya  yimjung
tenangzüktep nung dena lir
anungji parnok ya civilians
ama züngshitsüla, ta lungkak
aiter tetsür kati ashi.

Onoki timi lungkak aita sorkar
dang par asem chioktsü
akhanger. Sorkari yimjung
olemtep nung alirtem aputsü
tenzükra iba ajanga public asoshi
timtem bentsür arutsü, ta laisa
ashi.

NIA apurtem rongnung
United National Liberation
Front's (UNLF) Pambei group
army chief Thokchom Thoiba
dena lir.

NIA-i par asem ya anogo 10
nü (March 13 nungi March 23,
2024) atema apu. Pambei-i aniba
UNLF züngsemtem ya NIA New
Delhi nung ken o ka benoka aliba
dak sendakba nung apu.

Manipur nung kin o kin
mepetmesü nung ajemdaker
Myanmar nung amenoka aliba
telungpur teloktemi India sorkar
anema rara ayonger ta asüba ken
o dak sendakba nung UNLF
züngsem 3 pua lir.

Agartala, March 17, 2024
(Agencies): Janajati nunger
akhümtsübutsü aser renloktsü
asoshi Prime Minister Narendra
Modi-i inyaker aser iba ajanga
nübortemi BJP dang temulung
alemer ta Tripura Chief Minister
Prof. Dr. Manik Saha-i ashi.

 Taruba Lok Sabha election
nung BJP-i Tripura nung menden
anaprong nung takok angutsü ta
Dr Saha-i ashi.

Agartala Town Hall nung
Janajati Karyakarta Sammelan
nung o jembidang pai iba osang
metetdaktsü.

"Iba ya anogo tajung ka lir.
Ni iba tesemi arudang Janajati
nunger aika aruba nguogo aser

iba ajanga BJP-i menden
anaprong nung takok angutsü
amanger.  Asen taoba Chief
Minister Biplab Kumar Deb-i
West aser Maharani Kriti Singh
Debbarma-i East nung
tokteptsü. Menden anaprong
nung BJP-i takok angutsü" ta pai
ashi.

PM Modi-i teti northeast
renloktsü asoshi nenshia arur.
Northeast merenlokra India
renloka moutettsü aser Janajati
merenlokra Tripura merenloktsü
ta pai shia arur, ta CM Saha-i
metetdaktsü.

"Ozü sorkari kasa alizüng yur
inyaker. Mapang talangka ka
Janajati nunger vote bank politics

atema amshia arur aser
ajembanga dang lia aruogo.
Onoki nisung ajak kasa renloktsü
atema inyaker. Onoki asür
Maharaja Bir Bikram Kishore
Debbarma nem tetushi agüja
airport ka nem pa tenüng
jaloktsüogo" ta pai ashi.

Asür Maharaja nem tetushi
agüja pa asoba anogo nung sodi
agütsür aser Centre dang Tripura
Tribal Areas Autonomous
District Council nungi Tripura
Territorial Council melentsü
shiogo. Onoki yamai
akhümtsübur. CPIM-i yimyim
dang ayim. Onoki lisopurtem
renloktsü atema inyaker, ta CM
Saha-isa ashi.

BJP-i Tripura Lok Sabha menden anaprong angutsü

Manipur nung UNLF (P) züngsem 3 apuba anema lungkak aiter

NPP-i Arunachal Lok Sabha election nung metokteptsü

Gurgaon nungi medemer anati mapang tekaratiba
nung Delhi Metro stations ajunga asemba otsü tasen ka
yangluogo. Sujoy Kumar Mitra aser Shipra Gupta nati

ghonda 15, minute 21 ser second 4 nung stations
ajunga semdangtet. Iba ajanga tenati taoba otsü minute

1 ser seconds 45 agi ajatet.
Iba otsü yanglutsü atema tenati Delhi Metro nung 10

colour-coded lines nung station 254 semdangtsü latetja
liasü. Sujoy aser Shipra nati Yellow Line nung Huda City
Centre station nungi tenzük aser Violet Line nung Raja

Nahar Singh station nung tembang.

DELHI METRO STATIONS AJAK SEMDANG

Afghanistan nung gari ana tsüktep, nisung 21 asü

Nagaland Public Service Commission (NPSC) ajanga tawa
sangdongba CTSE (Agri., Allied & Others) 2023 tatidang nung Wb.
Takomeren Jamir aser W t. Tongpangkokla, tena jabaso
Sp.Tialemba Jamir-i Planning & Transformation Department kübok
Assistant Planning Officer (Class-II Gazetted) jenjang ngutetba
atema Mopongchuket Senso Telongjem Tuli (MSTT) aser Ao
Temolungtsur Tuli Town (ATTT) ajanga tenüngsang agütsür aser
pelaba lemsateper.

Maneni nü takum aser wadang ajak nung Tsüngrem lenisüba
denang ta sarasademtsür.

Sd/- Sd/-
Narola Jamir Temjenwati
President, ATTT President, MSTT

METETDAKTSÜR
1. North-Eastern Region nung "NORTH EAST NORTHERN/ W ESTERN

INTERCONNECTOR I PROJECT" den associate süa aliba transmission system
kübok Asset-1: 420kV 63MVAR Lower Subansiri-2 line reactor (to be used as Bus
Reactor) along with associated bays & equipment's at Biswanath Chariyali
(POWERGRID), Asset-2: Lower Subansiri - Biswanath Chariyali (POWERGRID)
400kV D/C line-1 with twin Lapwing conductor along with associated bays & equipment's
at Biswanath Chariyali (POWERGRID), Asset-3: Lower Subansiri Biswanath Chariyali
(POWERGRID) 400kV D/C line-2 with twin Lapwing conductor along with associated
bays & equipment's at Biswanath Chariyali (POWERGRID) & Asset-4: 420kV 63MVAR
Lower Subansiri-4 line reactor (to be used as Bus Reactor) along with associated bays
& equipment's at Biswanath Chariyali (POWERGRID) atema determination of
Transmission Tariff from DOCO/ Proposed DOCO/Anticipated DOCO to 31-03-2024
asoshi regulation-86 of CERC (Conduct of Business) Regulations' 1999 and CERC
(Terms and Conditions of Tariff) Regulations' 2019 kübok temelaba.

2. Tamalen shisema aliba Transmission system atema beneficiaries temji:
(a) Govt. of Arunachal Pradesh (b) Assam Power Distribution Co. Ltd. (c) Manipur
State Electricity Distribution Co. Ltd. (d) Meghalaya Energy Co. Ltd. (e) Power &
Electricity Dept. of Mizoram (f) Dept. of Power Govt. of Nagaland (g) Tripura State
Electricity Board

3. Tariff tejangja:

4. Tariff jangjatsü atema yangluba application copy ka applicant indang website
www.powergrid.in nung inokja lir.

5. Application nung aliba tarrif jangjatsü asoshi benokba dak sendakba nung beneficiary
densema nisung mashi kati tebilemdangba aser tashishiba kar danga lira Secretary,
Central Electricity Regulatory Commission, 3 & 4th floor, Chandralok Building, Janpath,
New Delhi - 110 001 (or other address where the office of the Commission is situated),
nem corporate office indang address nung osang agütsüba sülen anogo 30 tsüngda
applicant copy ka densema benoktsüla.

Dr. Imtilong Longkumer S/o.
Lt. Mr Moatemsu Longkumer &
Lt. Mrs Bendanglila Jamir NPSC
Exam, CTSE nung Veterinary
Assistant Surgeon (Class-1
Gazetted) under Husbandry &
Veterinary Service Department
nung takok tajuung ngutetba
asoshi Chungtiatsür Telongjem
Mokokchungi Tenüngsang
tetushi agütsür. Tsüngremi nü
mapa nung maneni
moajangma.

Office of  the

CHUNGTIATSÜR TELONGJEM MOKOKCHUNG TOWN
TENÜNGSANG ASER TETUSHI AGÜTSÜR

Sd/-
Imtikumla

Mendenbula

Sd/-
Imkongtula
Tongti Zülur

Herat,  Metsüremi/March
17 (Agencies): Afghanistan
nung Helmand province kübok
Gerashk district nung bus ka
aser oil tanker ka tsüktepba
lendong nung nisung 21 asü
aser 38 yiru, ta ketdangsürtemi
ashir.

Kandahar-Herat highway
nung iba lendong nung
motorcycle ka, totzü abenba
truck ka aser bus ka dena liasü,
shirnok Herat yimti nung linük
yimtiba Kabul-i aorba liasü, ta
Helmand provincial
government indang information
department tekolakba Sher
Mohammad Wahdat-i ashi.

Motorcycle dak atsükba
sülen bus anisangi mazüokteti
Kandahar yimti nungi Herat
bushia arua aliba oil tanker dak
atsük aser mi adok.

"Deobarnep tanker  ka,
motorcycle ka aser passenger

bus ka tsüktepba lendong nung
nisung 21 asü aser 38 yiru," ta
provincial information
department ajanga X nung post
asü.

Iba lendong asoshi
bushisüngdang tenzükogo, ta
Helmand nung traffic
ketdangsür Qadratullah-i ashi.

Iba lendong nung yiruba
nisung 38 nungi nisung 11
kanga sashia yirua mozüki
balala nung anepalutar, ta
Helmand police chief
spokesman Hzatullah Haqqani-
ia ashi.

Information department
ajanga social media nung noksa
lemsatepba nunga yinsang
perepsar mi agi rongser aser
tanker  indang cabin ajasa
tsüksar highway nung prokshia
liasü.

Ketdangsürtem adenshia
lenmang nungi gari teraksa

agiener ta  ketdangsürtemi
ashir.

Afghanistan nung gari
lendong ya mapang shia
ataloker, kong lenmang majung
aser  gari anirtem
mekumdangba lir.

Iba linük nung lenmang ya
tarok aser traffic signs tem
maliba ajanga lenmang nung
gari lendong ajurur.

2022 küm December ita
nunga Salang Pass nung oil
tanker ka makeper mi adoka
nisung 31 asü aser aika yirua
liasü.

Küm shia Afghanistan nung
gari lendong noklang dak tema
ataloker aser yangji asü-amar
jenti alir. Tesüiba ita 10 tsüngta
gari lendong nung nisung 1,600
dak tema süogo aser 4,000 dak
tema yirua lir, ta  General
Directorate of Traffic Police
ajanga ashir.

Washington D.C.,
Metsüremi/March 17
(Agencies): United States
indang taoba t ir  Donald
Trump-i tan tir election nung
pai tamakok ajurura linük nung
azüdokshi alitsü ta nangzükba
ajanga ano mangatettep adoka
lir.

Tan election nung pai takok
mongutetra US nung joko
election mangutsü ta paisa ashi.

Ohio nung par Republican
Senate candidate Bernie
Moreno atema nübu yima
jembidang pai iba o ya ashi.
Auto manufacturing tsütsü
China den trade war tali
akumtsü akok ta asüba indang
jembidang taoba tiri iba olen ya
jembisema liasü.

"Nai ya angashia lira, Tir Xi,
ani tang Mexico nung car plants
tuluka yanglutar…nai America
nunger manioktsü aser nai gari
tem onok dang ayoktsü. Onoki
gari shia tariff shilem 100
meshitsü. Ni meshimtetra, ajak
asoshi azüdokshi alitsü," ta
Trump-i ashi.

"Linük asoshi azüdokshi
asütsü. Ajisüaka parnoki item
gari ji mayoktsü. Parnoki
factory tululu yanglur. Iba
election nung takok mongura,
iba linük nung nai ano election
ajurutsü nibo mejangja," ta pai
ashi.

Kasa mapang Trump indang
campaign spokeswoman
Karoline Leavitt-i taoba tir
bhukumtsü merang aser auto

aser manufacturing tsütsü Joe
Biden indang policy temi
America nunger asoshi
'economic bloodbath'
adokdaktsür ta ashi.

Trump-i iba o jembiba
langzüa Tir Joe Biden'er teloki
taoba VP Mike Pence-i taoba
mapang külemi inyaksang Trump
yaritsü memulung, kechiaser pai
azüdokshitsü kanga jangrar aser
mang ayangtsü tejangraba nung
lir, ta ashi.

"Donald Trump-i ya lir:
tamakoker ka, shiba votes million
7 dak tema agi tamakok ajuru
aser nübu anidentsü melena
yimtenren tsütsü azüdokshitsü
amokmerener," ta Tir Joe Biden
indang nübuyimba nung
odongtar James Singer-i ashi.

Election nung ni tamakok ajurura azüdokshi alitsü: Donald Trump

Niamey, Metsüremi/March
17 (Agencies): Niger indang
junta-i US den military dak
sendakba nung tenangzüktepba
yanglur aliba aginogo. Iba
tenangzüktepba ajanga US
nunger sepaitem Niger nung
amenoker  inyaksangshitsü
atema temelaba agüja liasü.

Niger nung military lenirtem
den sensaksemtsü atema
Washington nungi lenirtem
Niamey-i oa sensaksemba
hopta Honibarnü iba osang ya
sangdongogo.

US-i Niger nung parnok
indang base ya iba linük
temeket nung inyaksangshia
aliba jihadist tem asadanga
alitsü atema amshia liasü.

Sorkar atsüngtokba sülen
Niger nung taoba küm July ita
nungi military-i yimsüsüa
arudar aser parnok Russia den
tesendaktepba yanglushia aoba
mapang aser December ita
France nunger sepaitem linük
nungi mintokba sülen tang iba
osang ya sangdongogo.

(Maneni tapak 8 nung...)

Niger junta-i US mitkar
den tesendaktep

rakdangogo

OFFICE OF THE
CITIZEN CLUB LONGSA
MOKOKCHUNG NAGALAND- 798601

KHONANG TETUSHI AGÜTSÜR
1. Sp. Temsulemba, tebu Lt. Supongmayu Jamir, tetsü Wt.

Moanaro LKR tena chir NPSC result 2023 nung Junior
Engineer (class II gazetted) under power department
nung takok ngutetba.

2. Sp. Tiatemsü Jamir tebu Wb. Lanutemjen Jamir, tetsü
Wt. Luinchila Walling tena chir NPSC result 2024 nung
Agriculture Inspector under Agriculture Department nung
takok ngutetba.

Tenati NPSC tatitang nung takok tajung ngutetba
asoshi CITIZEN CLUB, LONGSA sanger ajaki tenungsang
tetushi agutsür. Tsüngremi tena sorkar mapa tenzükba
nung maneni moajang ta sarasademtsür.

Sd/-
Bendangnukshi Jamir

President, CCL

Sd/-
Limabenla Jamir
Secretary, CCL

Lt. Suponglemla

Onoki kodanga amatsü makokba temeim ojala Lt. Suponglemla
(Chuchuyimlang), shiranga aliba anogo nungi tasüba anogo tashi
Arogo, lokti balala, kiyonger, kija aser kibongtemi bendang tesem
balala nungi shirnokisa ozü mangyim jashi nung alidang nenok
tamang sarasadem, nübu, rongsen aser shisatsü agi yaritepogo,
nenok ajak dang kangasa pelaba metetdaktsür. Asen Teyanglur
Tsüngremi nenok mapa tajung moajangma ta onok sarasadem.

Temeim Chirnur, Semchirsemnur & Kinungertem

MULUNGNEN O

ASO :
April 1933

ASÜ :
March 10 2024

http://www.powergrid.in

"Tangari sentoka metoktsütettsüsa
mapa tajung dang inyakang."

B I L E M D A N G A N G

Harry Kane-i Bundesliga nung otsü tasen ka yangluogo
"Republic of Niger nung

US sepaitem amenoka aliba
ya ozüng alema lir aser iba
ajanga constitutional aser
democratic temzüng ozüng
ajak nung aibelener, kong
linük nung bendanger
sepaitem amenoktsü atema
nüburtem temelaba agitsü
nüngdaker ta jangja jangja
shia lir," ta Niger indang
military otongdar Col Amadou
Abdramane-i ashiba national
television nung sayua liasü.

Paisa, Niger-i Iran nem
uranium agütsütsü atema
miima tenangzüktepba ka
yangluogo ta  US nunger
ketdangsürtemi parnok
aitsüogo,  ta  ashi.  Col
Abdramane-i ashiba agi, iba
taitsüba ya Iraq nung
tanabuba rara bilemtetshiba
ama ka lir.

Maneni pai, Niger-i teka
amteper  inyaktsü atema
linüktem shimba US-i
ashishiogo, ta metetdaktsü.
"Anungji Niger  sorkar i
America nunger lenir temi
sorkar aser Niger nungertem
aitsüba aser amokmerenba
ya khenyongi magizüker," ta
Col Abdramane-i ashi.

Niger nung tang yimsüsüa
aliba military council; CNSP
tetshia US State Department
otongdar Matthew Miller-i X
sabang nung ashiba agi,
parnoki ken o jangja lir, koba
iba hopta Niamey nung CNSP
inyakyim dak sendakba nung
ketdangsürtem tejentem den
sadok sadoka jembishinüba
sülen atalokogo. Onok CNSP
den kecha tongtepratep mesüi
arudar  aser  nüngdakba
mapang osang tejangja
agütsütsü, ta pai ashi.

Niger  nung US nunger
sepai 650 amenoka lir.

2016 küm US-i,  linük
yimtiba Niamey nungi km 750
shi pilar aliba Agadez yimti
nung drone base ka

Niger junta-i US mitkar den tesendaktep...
BENDANGLI OSANG : Tapak 7 nungi...

amenoktsü atema USD
million 100 shi intok tenzük.
Iba base ya surveillance aser
Sahel region nung Islamic
State aser  a l-Qaeda den
sendaktepa aliba
telungpurtem meita atatsü
atema amshia liasü.

Sahel nung kiralongrartem
inyakyim ajanga linük aika
tamendakdak tashi meiti
kümogo aser iba ajanga Niger
densema Mali aser Burkina
Faso nunger nunga military-i
sorkar a tsüngogo. Linük
asem ya tang military alliance
ka yanglur lir.

Niger nung Army-i taoba
küm July ita  nüburtemi
shimba Tir Mohamed Bazoum
atsüngtok. Parnoki ashiba agi,
security tensa kanga mejungi
kümyonga aoba ajanga iba
jenjang agitsüsa aküm.

Taoba mapang parnok
yimsüsüa aliba linük anema
nüburtemi ola atok tenzükba
sülen France nunger
sepaitem December ita Niger
toktsürogo. France nunger
sepaitem yagi jihadists tem
den raratsü atema teyar i
agüja liasü.

Military lenir temi US
anema jenjang tesashi magi
aruogo, ajisüaka tang parnok
tamendakdak melenshiogo.

Osang ajanga ashiba agi,
Niger  ya Russia  den
tesendaktep tajungba kümdar.
Taoba küm December  ita
Junta-i shimba Ato Kilonser
Ali Mahaman Lamine Zeine
Moscow-i oa military aser
rongsenketzüng tesendaktep
atema sensaksemogo.

Russia den tesendaktep
indang jembiba mapang
military otongdar  Col
Abdramane-i ashiba agi,
kiralongrartem den raratsüsa
atema prangbong injang aser
hadir balala alizüktettsüsa
tashi a liba linüktem den
Niger-i inyaksangshia arudar.

Metsüremi/March 17,
2024 (Agencies):  World
number one asayar Novak
Djokovic-i pa taruba ATP-
WTA Miami Open nung
shilem magitsü ta Honibarnü
metetdaktsüogo.

Tang asaya aliba Indian
Wells Open nung kanga kara
tsükatokba sülen pai tang iba
osang ya sangdongogo.

Social media nung
sangdong ka ajanga arishi küm
36 tain Serbia nunger asayar
yagi, pa maparen kar aliba
ajanga Miami asayamung
nung shilem magitsü atema
telemtetba agiogo,  ta
metetdaktsü.

"Tia maka ni takümbo ni
@MiamiOpen nung

masayatettsü," ta Djokovic-i X
sabang ajanga metetdaktsü.

"Kü indang career nung
tang ya jurila maparen aser
professional asayatem
liromedema inyaksangshitsü
mapang ka lir. Ni alima nung
fan ta jungtibatem
matsüngdang masayatettsüsa
kümogo. Tarutsü nung MI
nung asayatsü yongyaseta
atar," ta pai ashi.

Grand Slam 24 koker aliba
asayar ya US hardcourt
season tetenzükba asayamung
Indian Wells nung asaya,

ajisüaka mimlai lia  pa
tasembuba round nung Italy
nunger asayar Luca Nardi-i
tsükdakja liasü.

Iba asayamung nung kanga
kara tsükatokaka Djokovic-i
mezüngbo pa Miami Open
nung shilem agitsü tebilemba
aliba lemsateper liasü.

Ajisüaka Honibarnü
Djokovic-i pa iba asayamung
nung shilem magitsü atema
telemtetba agiba sangdongba
mapang tarutsü sentongtem
kechi ali iba indang osang
tejangja magütsü.

Novak Djokovic Miami Open nung masayatsü

Metsüremi/March 17, 2024
(Agencies): Honibarnü
Bundesliga nung SV Darmstadt
98 goal 5-1 agi akokba asaya
nung Harry Kane-i goal ka
idakja otsü tasen ka yangluogo.

Asaya nung minute 45+1
nung pai goal ka idakja iba
season nung pai goal 31buba
idaktsü aser pa Bundesliga

nung mezüngbuba season nung
goal timtiba ikdaktsüba asayar
kümogo.

Pai asaya 26 nung goal 31
idaktsüba sülen Germany
nunger nüngtugu asayar Uwe
Seeler-i 1963-64 season nung
Hamburg nungi asayaba
mapang goal 30 idaktsür aliba
ajatetogo.

Honibarnü asaya nung
Joshua Kimmich-i agütsüba ball
ka Kane-i kanga junga tongokja
iba debut Bundesliga season
record ya ajatetogo.

Kasa mapang nung pai
Tottenham nungi asayaba
mapang 2018 aser 2023 season
nung goal semermer idaktsür
aliba ajatetogo. Robert
Lewandowski-i season ka nung
goal 41 idaktsür aliba ajatettsü
ya Kane asoshi taruba
nükjidong asütsü.

Kane-i UEFA Champions
League nunga kanga junga
asayar arudar aser Bayern pur
quarterfinals nung Arsenal den
asayatsü lir. Maneni Bundesliga
nung ano round ti asayatsü
anunga lir anungji Robert
Lewandowski-i season ka nung
goal 41 idaktsür aliba ajatettsü
asoshi Kane atema mapang lir.

Ajisüaka Honibarnü asayaba
mapang asaya tatemi ball
arishiba mapang Kane post
nung oa atsükba sülen tetsüng
teloktep yiruogo, anungji pa
England team Brazil aser
Belgium den friendly asayatsü
aliba nung asayatettsü
masayatettsü mejangjai
kümogo.

Metsüremi/March 17, 2024
(Agencies): Sri Lanka Cricket
(SLC)-i Honibarnü sangdong
ka ajanga taoba mpang
Pakistan nunger pacer Aaqib
Javed, tebur team fast-bowling
coach asütsü shimba
sangdongogo.

SLC-i official sangdong ka
ajanga ashiba agi, "Sri Lanka
Cricket-i, national team 'fast
bowling coach mapa inyaktsü
atema taoba mapang Pakistan
nunger pace bowler Aaqib
Javed shimba sangdonger. Pa
ICC Men's T20 World Cup
madem tashi inyaktsü, koba
taküm June ita West Indies aser
USA nung asayatsü lir."

Aaqib ya tang Pakistan
Super League nung Lahore
Qalandars nung director of
cricket operations aser head
coach lir. Pai Sri Lanka Cricket
nung mapa tasenba takaratiba
nung agizüktsü.

"Onoki Aaqib pelashishia
agizüker aser pa international
jenjang nung coach aser asayar
ama tajangshiba aika aliba
ajanga ICC Men's T20 World
Cup amala international jenjang
nung tongtibang tetoktepba
balala nung masaya tsüngda
onok bowler tem nem teyari
agütsütsü imlar," ta Sri Lanka
Cricket CEO Ashley De Silva-
i ashi.

Aaqib asaya aliba mapang
Pakistan team nungi ODI 163
aser Test 22 nung asayaogo
aser iba mapang pai
international wicket 236 agi
liasü. Pa ya Pakistan team-i
1992 küm World Cup akokba

mapang kanga tongtibang
asayar ka liasü aser pai coach
ka ama national team aika nem
teyari agütsüogo.

Coach ka ama pa taoba
mapang Pakistan national team
bowling coach aser UAE
national team coach ama
inyakogo aser iba den pa
Afghanistan national team
nunga inyakogo.

Pa lenisüba nung UAE team-
i, ODI aser T20I asayatsü atema
jenjang ngutetogo, 2015 küm
ICC Men's ODI World Cup
atema qualify süogo aser 2014
küm ICC Men's T20 World Cup
qualifiers nunga asayaogo.

Maneni Asqib lenisüba nung
Pakistan U19 team-i 2004
World Cup kokogo aser
Pakistan team-i England nung
2009 küm T20 World Cup
akokba mapang pa bowling
coach liasü.

Sri Lanka team fast-bowling coach inyaktsü Aaqib shimogo

Aaqib Javed

